


Goiz hartan...

Gizon bizarduna beste apur batean geratu zen ohean emaztearekin.
Samurtasunezko zortzi minutu, egun arrunt bati lapurtuak.
Berandu zebilen.
Horrek ez zuen garrantzirik.

Andre arrosadunari burua kulunka zebilkion, loguraz. Ez zuen lorik egin,
bazuen zeregin hoberik.
Horrek ez zuen garrantzirik.

Emakume gazte txakurduna zenbatzen ari zen. Hogeita zortzi egun, gehi hamar.
Ez, hamaika! Hamaika egun! Poza puzten ari zitzaion sabelean.
Presa zeukan hari albistea emateko. Gaur gauean izango ahal da!
Galdu egin zuen autobusa geltokian.
Horrek ez zuen garrantzirik.

Goiz hartan...
Horrenbeste maitasun zegoen airean, harrapatu egin baikenuen.
Eta beste ezerk ez zuen horrek baino garrantzi handiagorik.



Nolatan kanta daiteke
ez dela amodio zoriontsurik,
zu existitzen bazara?


